
сваёй новай свабоды, якая ператварыла яго у iзаляваны атам, i адчуу падсвя

домае жаданне у яднаннi не толькi з жывымi родзiчамi, але i з мёртвымi, адчуу 

патрэбу ва ушанаваннi родавага ланцуга. 

Як заусёды у сакральным месцы, на могiлках герою М. Гарэцкага прыгада

лiся розныя дзiвосы. Культ продкау - адзiн з самых магутных; традьщыi, з iм 

звязаныя, захавалi шмат старажытных рыс. М. Гарэцкi не абмiнуу звычаi, што 

некалi так зацiкавiлi А. Мiцкевiча, якi апiсвау Дзяды (а М. Гарэцкi - Радунiцу). 

У мiфалагiчнай свядомасцi памiнанне продкау заусёды спалучалася з надзеямi 

на дапамогу з ix боку жывым. Таму ужо у старажытнасцi культ суадносiуся 

з аграрным цыклам. Радунiца, якая праходзiла заусёды вясной (яшчэ i да хрыс

цiянiзацыi), прысвячалася богу Роду - злучальнiку пакаленняу - i звязвалася 

з усходамi палеткау, калi людзi былi надзвычай заклапочаны сваiмi нiвамi, рос

там пасевау. Зусiм невыпадкова у гаворцы пра Радунiцу М. Гарэцкi згадвае 

пра род: «На радунiцу абедаюць людзi, сышоушыся колькi сямей аднаго роду, 

на магiлцы апошняга нябожчыка ... » [2, с. 108]. Адбывалася яднанне роду як бы 

па гарызанталi (сыходзiлася некалькi сямей) i па вертыкалi (яднанне з продкамi). 

Сучасная культура, мяркуючы па усiм, стаiць на парозе грандыёзных 

адкрьщцяу, звязаных з таямнiцамi жыцця i смерцi. Але экзiстэнцыяльныя пы

таннi глыбока хвалявалi пiсьменнiкау пачатку ХХ ст., якiя, асноуваючыся на на

родным светапоглядзе, а у нечым i iнтуiтыуна, адкрылi многiя духоуныя феноме

ны. М. Гарэцкi цi не адзiн з першых у беларускай лiтаратуры закрануу праблему 

змены пакаленняу i смерцi, падняушы адначасова шырокi спектр фiласофскiх 

пытанняу, у прыватнасцi, у ранняй апавядальнай творчасцi: засваенне моладдзю 

духоунай спадчыны, перадачу традыцый, пераемнасць у нацыянальнай культуры. 

А. П. Дзенiсенка (г. Мiнск) 

ДАРЧЫЯ НАДПIСЫ БЕЛАРУСКIХ ЛIТАРАТАРАУ 
У КНIГАЗБОРЫ ГАРЭЦКIХ 

У фондах Цэнтральнай навуковай бiблiятэкi iмя Якуба Коласа Нацыя

нальнай акадэмii навук Беларусi (далей ЦНБ НАН Беларусi) захоуваецца кнi

газбор акадэмiкау Гаурылы i Радзiма Гарэцкiх. Асабiсты кнiгазбор доктара 

геолага-мiнералагiчных навук, акадэмiка, заслужанага дзеяча навукi БССР, 

лаурэата Дзяржаунай прэмii СССР i БССР, грамадскага дзеяча Гаурылы 

Iванавiча Гарэцкага (10.04.1900-20.11.1988) раней размяшчауся у Iнстытуце 

гeaxiмii i геафiзiкi Акадэмii навук БССР. У сакавiку 2008 г. яго сын, акадэмiк 

НАН Беларусi, геолаг, геатэктонiк, Радзiм Гаурылавiч Гарэцкi падаравау ЦНБ 
НАН Беларусi бiблiятэку свайго бацькi, дапоуненую кнiгамi са сваёй асабiс
тай бiблiятэкi. Сёння калекцыя Гарэцкiх захоуваецца у кнiгасховiшчы аддзела 
рэдкiх кнiг i рукапiсау пад шыфрам «КГор». На кнiгах бiблiятэкi Гарэцкiх пры
сутнiчаюць два штампы - Гаурылы Iванавiча i Радзiма Гаурылавiча . 

Кнiгазбор акадэмiкау Гарэцкiх прадстауляе звычайную бiблiятэку навукоуцау
геолагау. У сваёй асноунай частцы яна сфармiравана адпаведна з навуковымi 
iнтарэсамi яе уладальнiкау i адлюстроувае ix прыхiльнасць да пэунага напрам
ку даследаванняу. У дадзеным выпадку гэта даследаваннi па геалогii антрапа
гену, стратыграфii, палеаграфii, палеанталогii, геамарфалогii, гiдрагеалогii, 
iнжынернай геалогii, археалогii. У кнiгазборы вучоных звыш 3000 асобнiкау. 
Гэта кнiгi, перыядычныя выданнi, арыгiнальныя адбiткi, аутарэфераты кан

дыдацкiх i доктарскiх дысертацый. 
Бiблiятэку умоуна можна падзялiць на два раздзелы. У першым захоу

ваюцца выданнi, звязаныя з прафесiйнай дзейнасцю вучоных. У другi увайшлi 
кнiгi беларускiх лiтаратарау з аутографамi i дарчымi надпiсамi. Самыя раннiя 
з кнiг - «Инструкции . .. », выдадзеныя у друкарнi Iмператарскай Акадэмii навук 
Санкт-Пецярбурга у 1896-1898 гг. («Инструкция для исследования и описания 
рек» (1896), «Инструкция для исследования морских берегов» (1898), «Инструк
ция для исследования характера и распространения летучих песков» (1898))1. 

Гаурыла Гарэцкi пакiнуу вялiкую спадчыну у многiх галiнах навукi. Яго да
следаваннi у выглядзе манаграфiй, артыкулау, справаздач i iншых матэрыялау 
адлюстроуваюць погляды вучонага на прыродныя багаццi антрапагенавага 
перыяду. Свае даследаваннi па гэтай тэме дасылалi вучонаму яго калегi з ycix 
канцоу Савецкага Саюза. Дарчыя надпiсы сведчаць пра адносiны памiж вучо
нымi, падкрэслiваюць аутарытэт Гаурылы Iванавiча сярод паплечнiкау i вучняу. 

У кнiгазборы ёсць навуковыя кнiгi з дарчымi надпiсамi ад калег, з якiмi 
вучоны працавау у розных галiнах i на розных тэрыторыях. Пералiк ix прад
стауляе несумненную каштоунасць . У гэтым артыкуле аутар засяродзiлася 
на унёску культурным, пiсьменнiцкiм, якi прадстаулены у другiм раздзеле 
кнiгазбору Гарэцкiх у колькасцi 400 асобнiкау2

• 

1 Усяго у кнiгазборы Гарэцкiх каля 2000 асобнiкау з аутографамi i дарчымi надпiсамi
ад паплечнiкау, вучняу, сваякоу, сябрау i знаёмых. 

2 У суаутарстве з братам Максiмам Гарэцкiм быу напiсаны «Руска-беларускi слоунiк»
(Смаленск, 1918), якi быу дапоунены i выйшау з друку пад новай назвай - «Маскоуска
беларускi слоунiк» (Вiльня, 1921). Асобнiк з шыфрам «БХХ/Нр3954» захоуваецца у беларус
кай калекцыi аддзела рэдкiх кнiг i рукапiсау ЦНБ НАН Беларусi. Гэта быу першы беларускi 
слоунiк такога тыпу, надрукаваны пасля рэвалюцыi, i першы вопыт братоу у галiне лексiка
графii, паспяхова прадоужаны Iнстытутам беларускай культуры. Гаурыла Гарэцкi рабiу усё, 
што мог, для вяртання спадчыны Максiма Гарэцкага. Ён быу вельмi удзячны прафесару фi
лалогii Дзмiтрыю Бугаёву за выданне змястоунай манаграфii «Максiм Гарэцкi» (1968) [1]. 
Саюз пiсьменнiкау Беларусi стварыу Камiсiю па лiтаратурнай спадчыне Максiма Гарэцкага. 
Гаурыла Гарэцкi дапамагау складанню Збору творау Максiма Гарэцкага у чатырох тамах 
(1984-1986), якi пазней быу дапоунены «Творамi» (1990) [6] i «Гiсторыяй беларускай лiта
ратуры» (1992) [5]. 

На працягу усяго жыцця Гаурыла Гарэцкi адчувау велiзарны iнтарэс 
да культурнага жыцця Беларусi, меу стасункi з многiмi пiсьменнiкамi, сярод 
якiх шмат з кiм сябравау. Калi у Маскве праводзiлiся дэкады беларускай лiта
ратуры i культуры, Гарэцкi часта наведвауся на гэтыя мерапрыемствы, з цiка
васцю слухау выступленнi i нават крытычна ix ацэньвау. У лiстах да сваёй 
жонкi Ларысы Восiпауны ён адзначау: «Паэты выбралi для чытання у боль
шасцi старыя творы ды i чыталi ix не усе па-майстэрску. А. Куляшоу добра 
прачытау верш «Да аб'еднаных нацый», але мог бы выбраць нешта больш мас
тацкае ... П. Панчанка чытау кепскавата, хоць i добры верш пра высотны дом. 
П. Глебка таксама невыразна прачытау верш пра мiр. К. Крапiва кепска чытау, 
прачытау стары верш пра асла i сонца. К. Кiрэенка, тэатральна, але не вельмi 
умела, прачытау вялiкi стары верш, якi ён раней чытау у гэтай зале ... М. Танк 
чытау без захаплення, глухiм голасам, свой стары верш, якi сказау добра: 
«А хто вецер пасее, - той буру пажне». У сваiм лiставаннi ад 24.III.1979 з пля
меннiцай Галiнай Максiмаунай Гарэцкай вучоны распавядау ёй пра цiкавую ве
чарыну з Васiлём Быкавым. Але ж не утрымауся ад зауваг у адрас пiсьменнiка: 
"Многа было пiсулек, цiкава адказвау В. Быкау. Але шматразовае «так сказаць» 
(хаця б «так кажучы») страшэнна засмечвало мову, псавала яе"» [7]. 

У кнiгазборы Гарэцкiх шмат кнiг, атрыманых у дар ад Уладзiмiра Дубоукi, 
Уладзiмiра Караткевiча, Максiма Лужанiна, Максiма Танка, Нiла Гiлевiча i iнш. 
Вучоны не толькi выдатна ведау i горача любiу родную лiтаратуру, але i сам 
быу аутарам многiх артыкулау i успамiнау на лiтаратуразнаучыя i мовазнау
чыя тэмы. Яго артыкулы прысвечаны брату Максiму Гарэцкаму [4]1, Янку Ку
палу [2], Якубу Коласу [3], Уладзiмiру Дубоуку i iншым, з кiм вучоны быу 
добра знаёмы. 

Даунiм сябрам Г. Гарэцкага быу паэт Уладзiмiр Дубоука. Яны у адзiн час 
жылi i вучылiся у Маскве: Гарэцкi - у Цiмiразеускай акадэмii, Дубоука -
у Брусаускiм iнстытуце. Гарэцкi па заканчэннi навукi вёу кафедру у Горках, 
потым стаяу на чале iнстытута у Мiнску. Дубоука заставауся жыць у Маскве, 
але часта прыязджау у Мiнск. Ён уваходзiу у кiраунiцтва «Маладняка», 
наладжвау працу навага лiтаратурнага згуртавання «Узвышша» (1926-1930), 
часта друкавауся i быу адным з рэдактарау аднайменнага часопiса. У адзiн 
з прыездау у беларускую сталiцу паэт падарыу вучонаму сваю кнiжку «Желтая 
акация» (М., 1970) з аутографам: «Дарагiм Г. 1. i Л. В. Гарэцкiм на памяць, 
ад шчырага сэрца. 15/02. 71. Масква. Ул. Дубоука». 

У цяжкi час, калi Гаурыла i Максiм Гарэцкiя афiцыйна лiчылiся «ворагамi 
народа», ix жонак Ларысу Восiпауну i Леанiлу Усцiнауну падтрымлiвалi Янка 
Купала i яго жонка Уладзiслава Францауна. Многiм рызыкуючы самi, яны 
не адвярнулiся i дапамагалi, чым маглi. Пасля выхаду з няволi, праз гады, 

1 Матэрыялы з рукапiснага архiва Г. 1. Гарэцкага былi перададзены у 2002 г. у ЦНБ НАН Бе

ларусi яго сынам Радзiмам Гарэцкiм. Гэта 25 тысяч дакументау, якiя склалi рукапiсны фонд № 54. 
У лiку матэрыялау - лiставанне акадэмiка з У. Дубоукам, М. Лужанiным, а таксама перапiска 
з Я. Коласам (дзве фотакопii, датаваныя 194 7 г.). 

Гаурыла Гарэцкi у сваiм артыкуле «Вобраз Янкi Купалы у маiм успрыманнi» 
пiсау: «У 1918 годзе у Смаленску жыу i Янка Купала з маладою жонкай Ула
дзiславай Францаунай; жылi яны на Малой Багаслоускай вулiцы, у прыда
лiннай частцы горада, у аднапавярховым доме. Купала досыць часта запра
шау Максiма у госцi, брат i мяне брау з сабою. Хоць i цяжка жылося у той час, 
але Уладзiслава Францауна заусёды была выключна гасцiннай i жьщцяра
даснай» [2, с. 47]. 

У кнiгазборы Гарэцкiх захоуваюцца: Збор творау Янкi Купалы у сямi та
мах (Мiнск, 1972-1976), пасмяротнае выданне выбраных творау пад агульнай 
рэдакцыяй Якуба Коласа (Масква, 1943), зборнiк вершау (Мiнск, 1978) з дар
чым надпiсам - «Даражэнькiм Гарэцкiм у дзень юбiлея Гаурылы Iванавiча 
на добрую памятку ад родных Янкi Купалы. Красавiк 1980 г., Мiнск. Ядвiга 
Раманоуская». 

Некаторыя прыклады дарчых надпiсау ад дзеячау беларускай культуры, 
адрасаваныя Г. I. Гарэцкаму i яго сваякам. 

«Шаноунаму Гаурылу Iванавiчу Гарэцкаму. 3 вялiкаю павагаю пасылаю 
на памяць гэтую кнiжку. Шкада, што няма на роднай мове. Спадзяюся па
правiць у другi раз. Пятрусь Броука. VII.1968 г.» - на кнiзе «Всегда с тобой» 
(Масква, 1967 ). 

Гаурыла Iванавiч неаднойчы прызнавауся, што яму вельмi падабаюцца 
творы Янкi Брыля. На кнiзе «Сёння i памяць: Апавяданнi, мiнiяцюры, эсэ» 
(Мiнск, 1985) надпiс: «Дарагiм Ларысе Восiпауне i Гаурылу Iванавiчу- з глы
бокай павагай. 11.07.85. Я. Брыль. 11.07.85.». На кнiзе «Сад: Кнiга польскiх 
апавяданняу» (Мiнск, 1982) таксама надпiс: «Дарагому Гаурылу Iванавiчу 
на добрае здароуе! Я. Брыль. 17.Х.82». 

Васiль Быкау у сваiм выданнi «Праудай адзiнай: Лiт. крытыка, публiцыстыка, 
iнтэрв'ю» (Мiнск, 1984) пакiнуу такi надпiс: «Дарагой для беларускай лiтарату
ры сям'i Гарэцкiх з удзячнасцю i вялiзнай павагай - аутар. В. Быкау. 1.ХП.84». 

Дарчы надпiс ад Васiля Вiткi: «Дарагому Гаурылу Iванавiчу з глыбокай 
пашанай да выдатнага i слаунага роду Гарэцкiх. Васiль Вiтка. 15 кастрычнiка 
1973» - на кнiзе «Выбраныя творы. Т. 1. Вершы, паэмы, казкi» (Мiнск, 1973). 

На кнiзе В. Шэкспiра «Антонiй i Клеапатра: Трагедыя» (Мiнск, 1982) -
ад жонкi Юркi Гаурука Таццяны Мiхайлауны: «Дарагiм Ларысе Восiпауне 
i Гаурылу Iванавiчу Гарэцкiм з дауняй прыязняй i зычлiвасцю на успамiн 
пра Юрыя Паулавiча, якi заусёды любiу Вас i захапляуся Вамi. Таццяна Гаурук». 

Гаурыла Гарэцкi захапляуся творамi Нiла Гiлевiча. У сваю чаргу, паэт 
i публiцыст выказвау самую шчырую сардэчную прыхiльнасць i павагу да сям'i 
Гарэцкiх i ix плённай дзейнасцi на нiве беларускай навукi i культуры. У кнi
газборы Гарэцкiх восем кнiг ад Нiла Гiлевiча. На кнiзе «Песнi сямi вёсак. Тра
дыцыйная народная лiрыка Мiншчынь1» (Мiнск, 1973) дарчы надпiс: «Вельмi 
шаноуным Ларысе Восiпауне i Гаурылу Iванавiчу Гарэцкiм ад укладальнi
ка, якому у працы над гэтай кнiгай свяцiу вялiкi прыклад Максiма Iванавiча. 
3 сардэчнай павагай i самымi добрымi пажаданнямi. 1973. Н. Гiлевiч»; на кнiзе 

«Лiрычныя песнi» (Мiнск, 1976): «Сям'i Гарэцкiх - слауным i прыгожым лю
дзям, чыю прысутнасць у беларускай культуры я успрымаю i адчуваю як жывы 
запавет вялiкiх. Здароуя Вам i душэунай мацы, дарагiя Гаурыла lванавiч i Ла
рыса Восiпауна! 21.Х.76. Н. Гiлевiч». 

Шчырым прыхiльнiкам таленту Гарэцкага быу Уладзiмiр Караткевiч. 
На першай старонцы яго вершаванай кнiri «Мая lлiяда» (1969) ёсць такi 
надпiс: «Дарагому Гаурылу lванавiчу - ад шчырага пачытальнiка рэдкага 
ягонага таленту- Уладзiмiра Караткевiча. 17 лiстапада 71 r. Менск». 

Сярод аматарау беларускай лiтаратуры вялiкую цiкавасць выклiкау выхад 
у свет у 1978 r. кнiri Максiма Лужанiна «З ранку да вечара. Роздумы, водrу
кi, накiды партрэтау». Гэты твор захоуваецца у кнiгазборы з такiм надпiсам: 
«Паважанаму Г. 1. Гарэцкаму. Прымiце i гэту сцiплую лiсцiну у вянок памяцi 
самага першага, незабыунага Максiма 9.ХП.78». Аб глыбокай пашане з боку 
Лужанiна сведчаць i яrо надпiсы на iншых кнiгах з асабiстай бiблiятэкi вучо
нага: «Дapari Гаурыла lванавiч! Кнiжыца - тонкая, многа месца на палiцы 
не адбярэ, калi заслугоувае, вядома. М. Лужанiн. 15.IV.85» - на кнiзе «Начало 
человека» (Масква, 1984); «Вялiкага плёну i спору у нашай добрай дарозе! 
Г. 1. Гарэцкаму душэуна М. Лужанiн. 21.VII.73» - на кнiзе «Рэпартаж з рубцом 
на сэрцы» (Мiнск, 1972). У кнiгазборы налiчваецца восем кнiг з дарчымi надпi
самi Максiма Лужанiна. 

Ад Адама lосiфавiча Мальдзiса- сем кнiг з аутографамi. У 1977 г. у выда
вецтве «Мастацкая лiтаратура» выйшау нарыс А. Мальдзiса «Астравеччына, 
край дарагi ... ». Аутар падарыу яго Гарэцкаму з такiм надпiсам: «Шаноунаму 
Гаурылу lванавiчу - гэту часцiну Беларусi - з павагай i сiмпатыяй уру
чае аутар А. Мальдзiс. 12.9.77 г.». Самы раннi надпiс ад лiтаратуразнауца -
на кнiзе «Таямнiцы старажытных сховiшчау. Да гiсторыi беларускай лiтара
туры XVII-XIX стагоддзяу» (Мiнск, 1974): «Паважаным Ларысе Осiпауне 
i Гаурылу Iванавiчу Гарэцкiм з сардэчным навагоднiм вiншаваннем - А. Маль
дзiс. 31/XIl-74». 

Цёплыя дачыненнi звязвалi Гаурылу lванавiча з Максiмам Танкам. Кнiга 
«Лiсткi календарю> (1970) займае у яго творчасцi асаблiвае месца. Гэтая кнi
га была падорана вучонаму з наступным надпiсам: «Глыбокапаважанаму Гауры
лу Iванавiчу Гарэцкаму на добры успамiн. Ад усяго сэрца. Максiм Танк. Мiнск, 
21.IX.1970». Цi вось яшчэ: «Глыбокапаважанаму Гаурылу lванавiчу Гарэцкаму
з любоую i найлепшымi пажаданнямi. Максiм Танк. Мiнск. 17/XII.1976» -
на кнiзе «Дарога, закалыханая жытам. Вершьш (Мiнск, 1976). Максiм Танк зра
бiу надпiс i на кнiзе вершау «Лiрыка» (1987)- адрасаваны жонцы Г. I. Гарэцкага:
«Глыбокапаважанай Ларысе Восiпауне Гарэцкай. Ад усяго сэрца. Максiм Танк.
Мiнск, 17.Ш.1990 г.».

Больш чым шэсць дзесяцiгоддзяу працягвалася сяброуства Гаурылы Га
рэцкага i беларускага пiсьменнiка Станiслава Шушкевiча. У кнiгазборы на
лiчваецца дваццаць тры кнiri паэта з аутографамi. Так, у 1983 г. у выдавецтве 
«Мастацкая лiтаратура» у серыi «Бiблiятэка беларускай паэзii» выйшла кнiга 

С. Шушкевiча «Дарога у залатую восень». Яе аутар падарыу сям'i Гарэцкiх 

i надпiсау: «Дарагiм Ларысе Восiпауне i Гаурылу lванавiчу, маiм найлепшым 

суседзям, дом якiх заусёды бачу праз шыбу свайго вакна, якiм мне хочацца 

заужды выказаць павагу i добразычлiвасць. С. Шушкевiч. 28 мая 1983 г.». Са

мыя раннiя аутографы С. Шушкевiча у кнiзе вершау «Лясная калыханка» 

(Мiнск, 1958): «Гаурылу Iванавiчу Гарэцкаму са шчырым пачуццём i самымi 

найлепшымi пажаданнямi. Станiслау Шушкевiч. 20.ХП.1959», у кнiзе «Сарочы 

церамок» (Мiнск, 1959): «Гаурылу Iванавiчу на добры успамiн. Станiслау Шуш

кевiч. 20.ХП.1959», у кнiзе «Мы на змену iдзём» (Мiнск, 1961): «Гаурыла Iва

навiч! Буду сардэчна рад, калi знойдзеце у гэтай кнiжцы цiкавае для Вашых 

унукау. Станiслау Шушкевiч. 28.ХП.1961». 

Да свайго 75-годдзя Гаурыла Гарэцкi атрымау ад беларускiх паэтау зборнiк 

вершау «Слухайце -Хатынь. Слушайте -Хатынь» (Мiнск, 1975). На тытуль

ным лiсце зафiксаваны 32 подпiсы, сярод якiх аутографы А. Астрэйкi, К. Кi

рэенкi, П. Панчанкi, А. Зарыцкага, С. Грахоускага, М. Лужанiна, К. Цвiркi, 

П. Прыходзькi, Г. Бураукiна, Н. Гiлевiча, М. Танка, А. Бачылы, А. Вялюгiна, 

Р. Барадулiна, А. Вярцiнскага, Э. Агняцвет, П. Броукi, У. Калеснiка i iнш. Разам 

з iмi свой подпiс паставiу намеснiк старшынi Саюза пiсьменнiкау БССР Iван 

Шамякiн. 

У кнiгазборы Гарэцкiх усяго было выяулена каля дзвюх тысяч асобнiкау 

з аутографамi i дарчымi надпiсамi. Ix вывучэнне дае значную магчымасць 

разгледзець эпоху, у якай жылi i працавалi тыя, для каго кнiга была i творчай 

лабараторыяй, i сродкам суадносiн, i прадметам калекцыянiравання. 

Лiтаратура 

1. Бугаёу, Д. Я. Максiм Гарэцкi : [1893-1939 гг.] / Д. Я. Бугаёу. - Мiнск, 1968. - 163 с. 

2. Гарэцкi, Г. Вобраз Янкi Купалы у маiм успрыманнi / Гаурыла Гарэцкi // Успамiны

пра Янку Купалу. - Мiнск, 1982. - С. 45-53. 

3. Гарэцкi, Г. Пра Якуба Коласа / Гаурыла Гарэцкi // Успамiны пра Якуба Коласа. - Мiнск,

1982. - С. 201-202. 

4. Гарэцкi, Г. Успамiны пра брата / Гаурыла Гарэцкi // Полымя : лiтаратурна-мастацкi

i грамадска-палiтычны часопiс. - 1963. -№ 2. - С. [177]-182]. 

5. Гарэцкi, М. 1. Гiсторыя беларускай лiтаратуры : [Лiт.-маст. выд.] / М. 1. Гарэцкi ; [уклад.

i падрыхт. тэксту Т. С. Голуб ; рэд. М. 1. Мушынскi]. - Мiнск : Мает. лiт. , 1992. - 47 8 с. -

(Сер. Спадчына). 

6. Гарэцкi, М. Творы: Дзве душы: Аповесць. Апавяданнi. П'есы. Лiтаратурная крытыка

i публiцыстыка. Лiсты / М. Гарэцкi ; рэдкал.: А. М. Адамовiч [i iнш.] ; уклад. i камент. Т. С. Го

луб. - Мiнск : Мает. лiт., 1990. - 629 с. 

7. Гарэцкi, Р. Гаурыла Гарэцкi i родная мова / Радзiм Гарэцкi // Максiм i Гаурыла Гарэцкiя.

Жьщцё i творчасць : матэрыялы Xlll Гарэцкiх чытанняу (да 105-годдзя з дня нараджэння 

Гаурылы Гарэцкага). - Мiнск, 2006. - С. 12-1 3. 

Репозиторий ЦНБ НАН Беларуси - http://library.basnet.by

Репозиторий ЦНБ НАН Беларуси - http://library.basnet.by




